
蔬菜門 �

清異錄

藥品門

 � 禽名門

迎年佩

　　咸通後，士風尚於正旦未明佩紫赤囊，中盛人參木香如豆様，時時傾出嚼吞之，至

日出乃止，號「迎年佩」。

　　

獅子术

　　潜山產善术，以其盤結醜怪有獸之形，因號為「獅子术」。

　　

三青蔓

　　按《清冷真君外訣》，枸杞為「三青蔓」，其苗為「換骨菜」。

　　

鍊骨湯

　　潜山老黃冠，年一百一歲。扈長官好修攝，賂黃冠僕竊藥而來，乃吳茱茰、艾葉、

川椒、杜仲、乾木瓜、木鱉肉、瓦上松花。扈信之，名曰「鍊骨湯」。此仙家謂之「水

炙香」。

　　

錦郎

　　檳榔含章甚美，絶象枸錦，性體堅剛，耐於斷削。余治為書軸，因名「錦郎」。

　　

謬劑而已

　　醫之於人，功次天地。其間濫謬盗名取貲，無功有害，藥乎，藥乎，謬劑而已。

　　

一藥譜

　　苾蒭清本，良於醫，藥數百品，各以角貼，所題名字詭異。余大駭，究其源底，答

言天成中進士侯寧極戲造《藥譜》一卷，盡出新意，改立别名，因時多艱，不傳於世。

余以禮求，假録一通，用娛閒暇。

　　假君子〈牽牛〉。 昌明童子〈川烏頭〉。 淡伯〈厚朴〉。 木叔〈胡椒〉。 雪眉

同氣〈白扁豆〉。 金丸使者〈椒〉。 馘毒僊〈預知子〉。 貴老〈陳皮〉。 遠秀卿〈

沉香〉。化米先生〈神麯〉。 九日三官〈吳茱萸〉。 燄叟〈硫黃〉。 三閭小玉〈白芷

〉。 中黃節士〈麻黃〉。 時美中〈蒔蘿〉。 導河掾木〈猪苓〉。 嗽神〈五味子〉。

方麯氏〈防風〉。 削堅中尉〈三稜，「中」一作「都」〉。 白天壽〈吳朮，「天」一

作「大」〉。 洞庭奴隸〈枳殻〉。 黃英石〈檀香〉。 綠劍真人〈菖蒲〉。 魏去疾〈

阿魏〉。 禹孫〈澤瀉〉。 槖籥尊師〈仙靈脾〉。風稜御史〈史君子〉。 雪如來〈白蔗，

一云「白芨」〉。 風味團頭〈縮砂〉。 赦肺侯〈款冬花〉。 骨鯁元君〈蓽薢〉。 苦

督郵〈黃芩〉。 調睡參軍〈酸棗仁〉。 黑司命〈蓯蓉〉。知微老〈白薇〉。 太清尊者

〈朴硝〉。 既濟公〈升麻〉。 冷翠金剛〈石楠葉〉。 脫核嬰兒〈桃仁〉。 澀翁〈訶

梨勒〉。 抱雪居士〈香附子〉。 隨湯給事中〈甘遂〉。斜枝大夫〈草龍胆〉。 野丈〈

白頭翁〉。 建陽八座〈蛇床子〉。玄房仲長統〈皂莢〉。 叢生藥王〈覆盆子〉。 仁棗

〈川練子〉。 石仲寧〈滑石〉。 命門錄事〈安息香〉。隱上座〈郁李仁〉。 水狀元〈

紫蘇〉。 飛風道者〈牙硝〉。 帝膏〈蘇合香〉。 畢和尚〈畢澄茄〉。 金山力士〈自

然銅〉。 麝男〈甘松〉。 冰喉尉〈薄荷〉。 草東床〈大腹皮〉。腎曹都尉〈葫蘆巴〉。

 壽祖〈威靈仙〉。 玲瓏霍去病〈藿香〉。 千眼油〈甤人〉。 延年卷雪〈桑白皮〉。

水銀腊〈輕粉〉。 黃香影子〈梔子〉。 六亭劑〈五味子〉。顯眀��〈阿膠〉。 出樣珊

瑚〈木通〉。 中央粉〈蒲黃〉。 瘡帚〈何首烏〉。 支解香〈丁香〉。 洗瘴丹〈檳榔

〉。 海腊〈麒麟竭〉。 水磨橄欖〈金鈴子〉。無名印〈地榆〉。 無憂扇〈枇杷葉〉。

 鬼木串〈槐角〉。 黑煞星〈夜明砂〉。 續命筒〈乾漆〉。 蠻龍舌血〈没藥〉。 羽化

魁〈五加皮〉。 清涼種〈香薷〉。 度厄錢〈連翹〉。湯主〈山茱萸〉。 聖蘢鬆〈瞿麥

〉。 翻胃木〈常山〉。 醒心杖〈遠志〉。 玉皇瓜〈馬兠鈴〉。 偷蜜珊瑚〈甘草〉。

德兒〈杏仁〉。 混沌螟蛉〈寄生〉。 永嘉聖脯〈乾薑〉。紅心石〈赤石脂〉。 藥本〈

五靈脂〉。 靜風尾〈荊芥〉。 正坐丹砂〈附子〉。 迎陽子〈兔絲子〉。 山屠〈黃蘖

〉。 脾家瑞氣〈肉荳蔻〉。 甜面淳于〈蜜陀僧〉。 剔骨香〈青皮〉。痰宫劈歴〈半夏

〉。 玉虛飯〈龍腦〉。 鎖眉根〈苦參〉。 黑龍衣〈鱉甲〉。 小帝青〈青鹽〉。 百辣

雲〈生薑〉。 綬帶米〈麥蘖〉。 半夏精〈天南星〉。 夜金〈雄黃〉。 沙田髓〈黃精

〉。無聲虎〈大黃〉。 小昌明〈草烏頭〉。 草兵〈巴豆〉。 巢烟九肋〈烏梅〉。 百

子堂〈草果子〉。 皺面還丹〈人參〉。 琥珀孫〈松脂〉。 賊參〈薺苨〉。 不死麵〈

茯苓〉。火泉〈竹瀝〉。 比目沉香〈烏藥〉。 陸續丸〈蔓荆子〉。 地白〈瓜蔞根〉。

 天豆〈破故紙〉。 滴膽芝〈黃連〉。 新羅白肉〈白附子〉。 痩香嬌〈丁黃，一作「

丁香」〉。破關符〈蓬莪术〉。 王絲皮〈杜仲，一作「王孫友」〉。 血櫃〈牡丹皮〉。

 川元蠢〈川芎，一作「几元」〉。 九女春〈鹿茸〉。 百藥綿〈黃蓍〉。 英華庫〈益

智〉。通天拄杖〈牛膝〉。 赤天佩〈姜黃〉。 丹田霖雨〈巴戢〉。 百丈鬚〈石斛〉。

 飛天蕋〈旋復花〉。 安神隊杖〈麥門冬〉。 鄆芝〈天麻〉。 錦綉根〈芍藥〉。 草魚

目〈薏苡仁〉。茅君寶篋〈蒼术〉。 尉陀生〈桂，「生」一作「圭」〉。 鍊形松子〈

柏子仁〉。 蘆頭豹子〈柴胡〉。 丑寶〈牛黃〉。 肚裏屏風〈艾〉。 九畹菜〈澤蘭〉。

 女二天〈當歸〉。 大通綠〈木香〉。旱水晶〈硼歸，一作「硼砂」〉。 還元大品〈地

黃〉。 兩平章〈羗活〉。 死冰〈白殭蠶〉。 一寸樓臺〈蜂窠〉。 三尺籙〈枸杞〉。

無情手〈碙砂〉。 拔萃團〈麝香〉。綠鬚姜〈細辛〉。 笑靨金〈菊花〉。根梅〈乾葛

〉。 八月珠〈茴香〉。 銀條德星〈山藥〉。 埋光烏藥〈良薑〉。 椹聖〈蓽撥〉。 破

軍殺〈大戟〉。 吉祥杵〈桔梗〉。 金母蛻〈鬱金〉。線子檀〈芽香〉。 良醫匕首〈葶

藶〉。 產家大器〈秦艽〉。 滴金卵〈延胡索〉。鬼丹〈蘆薈，「鬼」一作「兒」〉。

宜州樣子〈白荳蔲〉。 瓦壠班〈貝母〉。 孝梗〈知母〉。 萬金茸〈紫苑〉。秦尖〈蒺

藜〉。 西天蔓〈前胡〉。 蕨臣〈卷柏〉。 五福臠〈白蘞〉。 保生藂〈藁本〉。 狨奴

〈狗脊〉。 蒜腦藷〈百合〉。 備身弩〈芫花〉。 玉靈片〈石膏〉。

黃庭泉

　　長生之藥，惟積久灌溉丹田為上。仙家以津液為種夀泉，祖《黃庭》也。

　　

草師婆

　　福德綿、吉祥草、草師婆，皆謂艾也。

　　

大靈豆

　　華山陳摶有大靈豆，服一粒四十九日不饑，筋骨如故，顔色反嬰。

　　

肝天

　　藥有五天：決明為肝天，紫苑為肺天，神麯為脾天，遠志為心天，蓯蓉為腎天。

　　

草裹丹砂

　　耆老婦人好熨烙，以瓦片煖肚，名為「草裹丹砂」。凡陰寒覺足疼用之。

　　

扁鵲銘

　　椒又名「扁鵲銘」，蜀産者上。葉屬木故青，皮本火故赤，花應土故黃，膜兆金故

白，子符水故黑。五行全足，草中大丹，服餌家重之。

　　

却老霜

　　却老霜，九鍊松脂為之，辟榖長生。

　　

日面天腸福衢夀車

　　《大清草木方》云：「服雲母者，成日面天腸。餌鍾乳者，登福衢壽車。」

　　

草創刀圭

　　高麗《博學記》云：酥名「大刀圭」，醍醐名「小刀圭」，酪名「水刀圭」，乳腐

名「草創刀圭」。

　　

火輪三昩

　　凡病膏肓之際，藥效難比，鍼灸之所以用也。鍼長於宣壅滯，灸長於氣血，古人謂

之「延年火」，又曰「火輪三昩」。今人有病必灸，亦大癖也。

　　

火靈庫

　　昌黎公愈，晩年頗親脂粉。故事，服食用硫黃末攪粥飯啖雞男，不使交，千日烹庖，

名「火靈庫」。公間日進一隻焉，始亦見功，終致絶命。

　　

大道丸

　　食草木方：黑豆一升，去皮，貫衆一兩，甘草如之，茯苓、吳术、縮砂仁减半，剉

了，用水五升，同豆熬煮，火須文武緊慢得中，直至水盡，揀 走去藥，取豆搗如泥，作

雞頭實大，有盖甆瓶密封。黃巢亂，江淮人竄入山林，多餓死。八公山有刹帝利種文禪

製此藥，名「大道丸」，嚼一丸，則恣食苗葉，可為終日飽。雖異草殊木，素所不識，

亦無毒，甘甜與進飯粮同。獲濟者甚衆。

　　

回頭青

　　香附子，湖湘人謂之「回頭青」，言就地剗去，轉首已青。用之之法，砂盆中熟擦，

去毛，作細末，水攪，浸澄一日夜去水，膏熬稠揑餅，微火焙乾，復浸。如此五七遍入

藥，宛然有沉水香味，單服尤清。

